
Tamin'ny fankalazana ny Paska, dia nangonina tao anaty

bakoly ny ran'ny zanak'ondry. Rehefa nafindra avy tao

amin’ny bakoly ho any amin’ny fonenan’ny Isiraelita ny ra,

dia nilamina izy ireo, tamin’ny fepetra iray: tsy maintsy

nijanona tao an-tranony izy ireo.

Zava-dehibe io fahamarinana io: ny mpankatò ihany no

arovan’ny ra. Voaaro ianao rehefa mankatò. Andeha

hojerentsika ny 1 Petera 1:2. Niarahaba an’ireo “mpivahiny

tany amin’ny Fielezana [amin’ny teny Grika: diaspora]” i

Petera (andininy 1). Niresaka manokana tamin’ireo Jiosy

tany ivelan’ny tanin’ny Isiraely izy, izay “voafidy [na voafidy]

araka ny fahalalana mialoha an’Andriamanitra Ray, amin’ny

fanamasinan’ny Fanahy, ho fankatoavana sy famafazana ny

ran’i Jesosy Kristy.”

Mariho fa alohan'ny famafazana ny fankatoavana. Tsy afafy

amin’ny tsy mankatò ny ra. Tsy miaro izay mivoaka ny trano

ny ra. Tsy miaro afa-tsy izay ao ambadiky ny ra na mihosin-

dra. Noho izany, tadidio ao an-tsaina, fa na dia misy

fiarovana tonga lafatra aza ny ra, dia ho an’ny mpankatò

irery ihany izany.

Misaotra Anao, Jehovah ô , noho ny amin’ny ran’i Jesosy.

Manambara aho fa anio fa handeha amin'ny fankatoavana

Anao aho. Mijoro ho vavolombelona manokana amin’i

Satana aho ny amin’izay lazain’ny Teny ny amin’ny ataon’ny

ran’i Jesosy ho ahy, amin’ny anaran’i Jesosy Kristy, Amena

Manambara mivantana amin'i Satana
aho ny amin'izay lazain'ny Teny fa
ataon'ny ran'i Jesosy ho ahy.

"’Ny olana fototra
amin’ny maha

olombelona dia ny tsy
fahatakarantsika ny

lanjantsika.’’

